
К И Р И С И Ў 

 

Қарақалпақ халқының белгили жазыўшысы, қарақалпақ әдебиятының 

баслаўшысы   прозаик, шайыр ҳәм драматург  Жолмурза Аймурзаев быйыл 

110 жасқа толады.  Мине усы мунәсибет пенен Республикамыздың барлық 

орынларында бул сәне кең түрде белгиленип атыр. Сондай – ақ бизиң 

Мәлимлеме - китапхана орайында да бир қанша ис илажлар исленип атыр.  

Мысал ушын атап өтетуғын болсақ әдебий ҳәм ушырасыў кешелери, китап 

көргизбелери шөлкемлестирилген. Мағлыўмат библиография хызмети 

тәрепинен кең китап оқыўшыларға, муғаллим, студент жасларға арнап 

әдебиятлардың усыныў дизимин дүзип отыр.   Бул усыныў дизим үш 

бөлимнен ибарат. 

 

1. Ж. Аймурзаевтың өмири ҳәм дөретиўшилик хызмети ҳаққында. 

2. Ж. Аймурзаевтың шығармалары.   

3. Ж. Аймурзаев ҳәм оның шығармалары ҳаққында. 

 

 

 

Ж. Аймурзаевтың өмири ҳәм дөретиўшилик хызмети ҳаққында 

 

 
 

        Жолмурза Аймурзаев XX - әсирдеги қарақалпақ әдебиятының 

баслаўшыларының, оның ири ўәкиллериниң бири, прозашы, шайыр, 

драматург. 

Ж. Аймурзаев 1930 – жылы Шымбай районының аймағында туўылған. 

Ол ата – анасынан жаслай жетим қалып дәслеп интернатта (1922 – 1926жж.) 

тәрбияланған. 1926 – 1927 жыллары Шымбайдағы   «Коммуна» мектебинде 

оқыйды. 1927 – 1932 жыллары Төрткулдеги педагогикалық техникумды 

питкерип Москвадағы  А.В.Луначарский атындағы көркем өнер 

институтында оқып питкерип, соңынан 1942 - жылға шекем Қарақалпақстан 

Жазыўшылар аўқамында жуўаплы хаткер болып ислейди. 

Жазыўшы Уллы Ўатандарлық урыс фронтына қатнасады, фронттан 

қайтқаннан кейин 1944 - 1951 - жыллары, 1958 - 1962 - жыллары 

Қарақалпақстан Жазыўшылар аўқамының баслығы болып ислейди. 1963 – 72 

-  жыллар аралығында Өзбекстан ҳүжжетли ҳәм илимий көпшилик фильмлер 

студиясының Қарақалпақстан филиалын басқарады.  

Ж. Аймурзаев 1934 – жылдан Жазыўшылар Аўқамының ағзасы. 

Жазыўшы өзиниң дөретиўшилигин поэзиядан баслады, оның биринши 

қосығы 1927 - жылы баспа сөзде шықты. Сол жыллардың ишинде ол ең 

жақсы поэмалар болған «Гурес», «Гуресте жеңдик» шығармаларын  дөретти, 

соның менен бирге драматургия тараўында 1933 – жылы «Ҳәкислилер», 1939 

– жылы «Өз аяғы өзине» пьесаларын жазды ҳәм бул шығармалары саҳнада 

қойылды. Ал 1940 – жылы    Қарақалпақстан әдебияты ҳәм  көркем өнери 



журналының №3 - 5 санларында, 1941 – жылы № 1 санында жазыўшының  

«Қуўат» деген повести басылып шықты. 

Ж. Аймурзаев Уллы   Ўатандарлық урыс жыллары «Мениң 

жолдасларым» поэмасын ҳәм «Коля», «Совет қызлары» «Арал қызлары», 

«Лейтенант Елмурат» пьесаларын жазды.  

Жазыўшы драматургтиң «Айгул - Абат» (1946 - 1952), «Бердақ» (1958 -

1977), «Қәдирдан доктор» (1960), «Раўшан» (1956), «Шеберханның 

шырмаўығы» (1964), «Бақыт булағы» (1967) атлы пьесалары театр 

саҳнасында қойылды. 

Ж. Аймурзаевтың проза тараўындағы бираз шығармалары   

әдебиятымыз тарийхында айрықша орын ийеледи. Оның «Келин гурриңи», 

«Әмиўдәрья бойында», «Қызкеткен», «Муҳаббатым адамлар» атлы 

романлары көпшиликке жақыннан таныс. Жазыўшы қарақалпақ әдебиятында 

биринши роман дөретиўшилердиң қатарына киреди. 

Ж. Аймурзаев Қарақалпақстан (1974) ҳәм Өзбекстан (1981) халық 

жазыўшысы,  Өзбекстан көркем өнерине мийнети сиңген ғайраткер (1957) 

деген  ҳурметли атақлардың ийеси. Ол «Айгул - Абат» пьесасы ушын Бердақ 

атындағы Қарақалпақстан Республикасы  мәмлекетлик сыйлықтың лауреаты 

болды. Еки мәртебе Қарақалпақстан Жоқарғы Кеңесине депутат болып 

сайланды.  «Мийнет Қызыл Байрақ», «Халықлар дослығы» үш мәртебе 

«Ҳүрмет белгиси» орденлери, Өзбекстан ҳәм Қарақалпақстан Жоқарғы 

Кеңесиниң ҳүрмет жарлықлары менен  сыйлықланған. 

Жазыӯшының бир қанша шығармалары көплеген  тиллерде басылып 

шыққан. 

Мине усындай қарақалпақ халқының уллы перзенти оның жазған 

шығармалары мәңги есте сақланып, әўладтан әўладқа мийрас болып өтип 

келебереди.        

 

 

Жолмурза  Аймурзаевтың шығармалары 

